
 

 

 

 

ᔭᓄᐊᕆ 16, 2024 

ᐱᔾᔪᑎᓕᒃ: ᐆᒪᔪᓕᕆᔨᕐᔪᐊᒃᑯᑦ ᑲᔪᓯᕙᓪᓕᐊᑎᑦᑎᓂᖏᑦ ᐱᖓᓱᓂᒃ (3) ᑲᑎᒪᕙᓐᓂᐊᓕᕐᓂᖅ−ᐊᕐᕋᒍᑕᒫᖅ ᑲᑎᒪᓂᕇᓐᓇᓲᕆᔭᖏᑦ 
ᐋᕿᐅᒪᓂᖏᓐᓂ 

ᐊᐅᓚᑦᑎᔨᐅᖃᑎᒋᔭᐅᔪᓄᑦ, 

ᑭᒡᒐᖅᑐᕐᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ), ᐃᓕᔅᓯᓐᓂᒃ ᖃᐅᔨᑎᑦᑎᔪᒪᓕᖅᑐᒍᑦ ᐱᒻᒪᕆᐅᔪᒥᒃ 
ᐊᓯᔾᔨᖅᑕᐅᓂᐊᓕᖅᑐᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕇᓐᓇᓲᕆᔭᖏᓐᓂᒃ ᐋᕿᐅᒪᔭᐅᕙᑦᑐᓂᒃ. ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓚᐅᕐᒪᑕ 
ᓴᖑᑎᑦᑎᔪᒪᓕᕐᓂᖅ ᑲᑎᒪᓂᕇᓐᓇᓲᕆᔭᖏᓐᓂᒃ ᓯᑕᒪᓂᒃ 4 ᐊᓯᔾᔨᖅᑕᐅᖁᔨᓪᓗᑎᒃ ᐱᖓᓱᓄᑦ 3 ᐃᓄᓕᒫᓄᑦ ᒪᑐᐃᖓᕙᒃᑐᓂᒃ 
ᑲᑎᒪᓂᕆᓐᓇᓲᕆᔭᖏᓐᓂᒃ ᐊᕐᕌᒍᑕᒫᖅ, ᐱᒋᐊᕐᓂᐊᓕᖅᑐᓂ 2024−ᒥ.  

ᑲᑎᒪᕙᓐᓂᐊᓕᐊᖅᑐᑦ ᑕᒫᓂ ᒫᔾᔨᒥ, ᔫᓐᒥ, ᐊᒻᒪᓗ ᐊᒃᑑᐱᕆᒥ ᑕᒫᓂ ᐊᕐᕋᒍᒥ 2024. ᑭᓯᐊᓂᓕᑦᑕᐅᖅ, ᖃᐅᔨᒪᓂᐊᖅᐳᓯ ᑕᒪᓐᓇ ᐊᕐᕌᒍᖓ 
ᐊᓯᔾᔩᔨᕕᐅᕙᓪᓕᐊᓂᐊᓕᓵᕐᓂᖓᓄᑦ, ᐱᒋᐊᕐᓗᑎᒃ ᑕᒫᓂ 2025−ᒥ, ᑲᑎᒪᓂᓗᕇᓐᓇᓲᕆᔭᕗᑦ ᐱᒋᐊᕈᒫᖅᑐᑦ ᑕᒫᓂ ᕕᕗᐊᕆᒥ, ᔫᓐᓂ, ᐊᒻᒪᓗ 
ᐊᒃᑑᐱᕆᒥ. ᖃᐅᔨᒪᑎᑕᐅᕙᓪᓕᐊᖏᓇᕐᓂᐊᖅᑐᓯ ᖃᓂᒡᓕᕙᓪᓕᐊᓂᑦᑎᓐᓂ ᑕᒪᐃᓐᓄᑦ ᑲᑎᒪᕕᒃᓴᖏᓐᓄᑦ ᑕᕿᑕᒫᖅ. 

ᐊᓯᔾᔨᖅᑕᐅᕙᓪᓕᐊᓕᓵᕐᓂᖏᓐᓂ ᐱᖓᓱᓂᒃ−ᑲᑎᒪᕙᖕᓂᐊᓕᖅᑐᓄᑦ ᐆᒪᔪᓕᕆᔨᕐᔪᐊᒃᑯᑦ ᐊᒥᓱᒐᓴᓐᓂᒃ ᐊᑲᐅᓂᖅᓴᓃᓂᐊᓕᐊᕐᒪᑕ ᑕᒪᐃᓐᓂᒃ 
ᑲᑎᒪᔨᐅᓂᖏᓐᓂ ᐊᒻᒪᓗ ᐊᐅᓚᑦᑎᔨᐅᖃᑎᒋᕙᒃᑕᖏᓐᓂ. ᓯᕗᓪᓕᕐᒥ, ᐋᕿᒋᐊᖅᑕᐅᓯᒪᓕᖅᑎᓪᓗᒋᑦ ᐋᕿᐅᒪᓂᖏᑦ ᑲᑎᒪᕕᒃᓴᐃᑦ, 
ᐊᐅᓚᑦᑎᔨᐅᖃᑕᐅᕙᒃᑐᑦ ᐱᕕᒃᓴᖃᕐᓂᖅᓴᐅᓂᐊᓕᖅᑐᑦ ᑭᐅᖃᑕᕈᓐᓇᕐᓂᖅ ᑎᑎᖃᑎᒍᑦ ᐃᓱᒪᒋᔭᖏᓐᓂᒃ ᑲᑎᒪᔨᓄᑦ 
ᐃᓱᒪᓕᐅᕈᑕᐅᖁᔭᐅᓯᒪᔪᓂᒃ. ᑕᒡᕘᓇ ᐱᕕᒃᓴᖃᑦᑎᐊᕐᓂᖅᓴᐅᓗᑎᒃ ᐅᔾᔨᖅᑐᑦᑎᐊᕐᓗᑎᒃ ᑭᐅᔾᔪᑎᒃᓴᓂᑦᑎᐊᕐᓂᖅᓴᐅᔪᓐᓇᕐᓂᐊᖅᑐᑦ, ᖃᐅᔨᒪᓗᑎᒃ 
ᐃᓱᒪᒋᔭᖏᑦ ᐊᒻᒪᓗ ᐃᓱᒪᓘᑎᑕᐅᓂᖏᑦ ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᐃᓱᒪᓕᐅᕈᑕᐅᔭᕆᐊᓕᖕᓂᒃ ᐱᓕᕆᓂᖏᓐᓂᒃ. 
ᖃᐅᔨᒪᓂᐊᖅᐳᑦ ᐊᐅᓚᑦᑎᔨᐅᖃᑎᒋᔭᐅᕙᒃᑐᑦ ᓱᓕ ᐃᓱᒪᖅᓲᑎᖃᕈᓐᓇᕐᓂᐊᖅᑐᑦ ᐊᑐᕈᓐᓇᖅᑕᖏᓐᓂᒃ ᓱᓕ ᐊᑐᕈᓐᓇᕐᓂᖅ ᐅᖃᐅᓯᒃᑯᑦ 
ᐅᓂᒃᑳᕆᐊᖅᑐᖃᑦᑕᕈᓐᓇᕐᓂᖏᓐᓂᒃ, ᑲᑎᒪᓂᕆᔭᐅᖃᑕᐃᓐᓇᖅᑐᓂ, ᓇᖕᒥᓂᖅ ᖃᐃᓯᒪᓗᑎᒃ ᐅᕝᕙᓘᓐᓃᑦ ᐅᖓᓯᑐᒥᒃ ᑕᕐᕆᔭᐅᑎᒃᑰᕐᓗᑎᒃ, 
ᐅᖄᓚᐅᑎᒃᑯᓪᓗᓐᓂᑦ, ᑕᐃᒫᑦᓴᐃᓐᓇᖅ ᐊᑐᕐᓗᑎᒃ ᐊᑐᖅᐸᒃᑕᖏᓐᓂᒃ. ᑕᐃᒪᐃᓕᖓᓗᑎᒃ ᒪᑐᐃᖓᐃᓐᓇᖅᑐᓂᒃ ᑐᓴᐅᒪᖃᑕᐅᑎᔪᓐᓇᕐᓂᖏᓐᓂᒃ 
ᐊᑐᕐᓂᐊᕐᒪᑕ ᐊᒻᒪᓗ ᓇᖕᒥᓂᖅ ᐅᖃᖃᑎᒋᔭᐅᔪᓐᓇᕐᓗᑎᒃ ᐃᓚᒋᔭᐅᕙᒃᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ. 

ᐱᒻᒪᕆᐊᓘᕗᖅ ᐃᖅᑲᐅᒪᓂᖅ ᑕᒪᒃᑯᐊ ᓄᑖᑦ ᐊᑐᖅᑕᐅᓂᐊᓕᖅᑐᑦ ᐋᕿᐅᒪᓂᖏᓐᓂ ᐊᑐᕈᓐᓃᕈᑕᐅᔾᔮᖏᒻᒪᑕ ᐊᓯᒃᑲᓐᓂᖏᓐᓂᒃᑕᐅᖅ ᓱᓕ 
ᑲᑎᒪᒃᑲᓐᓂᕈᓐᓇᕐᓂᖏᓐᓂᒃ ᐱᔭᕆᐊᖃᕌᖓᒥᒃ. ᐆᒪᔪᓕᕆᔨᕐᔪᐊᒃᑯᑦ ᐱᓂᐊᕐᓂᖃᐃᓐᓇᕐᓂᐊᖅᑐᑦ ᐋᕿᒋᐊᖃᑦᑕᕈᓐᓇᕐᓂᖅ ᐊᒻᒪᓗ 
ᑭᐅᔪᓐᓇᖃᑕᕆᐊᖃᕐᓂᕐᒥᓂᒃ, ᐊᒻᒪᓗ ᓂᕆᐅᓇᖏᑦᑐᓂᒃ ᐊᑐᕐᓕᕐᓂᕈᑎᒃ ᐱᔾᔪᑕᐅᓕᕈᓐᓇᖅᑐᓂᒃ, ᐊᓯᒃᑲᓐᓂᖏᓐᓂᒃ ᑲᑎᒪᑎᑦᑎᔪᓐᓇᖅᐳᑦ 
ᖃᓄᖅᑑᕈᑕᐅᔭᕆᖃᖅᑐᓂᒃ ᑲᑎᒪᐅᑕᐅᔭᕆᐊᖃᖅᑐᓂᒃ ᓴᕿᑦᑐᖃᖅᐸᑦ ᐃᓱᒪᓘᑕᐅᔪᓂᒃ, ᑐᐊᕕᕐᓇᖅᑐᓄᓪᓘᓐᓃᑦ ᓴᕿᑐᖃᖅᓯᒪᓐᓂᕈᓂ.  

ᖁᔭᓐᓇᒦᖑᔪᑦ ᑕᒪᒃᑯᓂᖓ ᑐᑭᐅᒪᖃᑕᐅᓂᔅᓯᓐᓂᒃ. ᖁᔭᓕᔪᒍᑦ ᑕᐃᒪᖓᑦ ᐃᑲᔪᖅᓱᐃᖏᓐᓇᕋᔅᓯ ᑲᑐᔾᔨᖃᑎᒌᒃᑎᓪᓗᑕ ᑕᒪᐃᑕ 
ᑐᕌᖓᓂᐊᖅᑐᓂᒃ ᐱᐅᓯᕙᓪᓕᕈᑎᒃᓴᐅᔪᓐᓇᖅᑐᓂᒃ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᓄᓇᕗᒻᒥ.  

ᐊᐱᖁᑎᒃᓴᖃᑐᐊᕈᔅᓯ ᖃᓄᐃᑐᑐᐃᓐᓇᕐᓂᒃ, ᐅᖃᕐᕕᐅᑦᑕᐃᓕᖏᓚᑦ ᐃᖃᓇᐃᔭᖅᑎᖏᑦ ᐆᒪᔪᓕᕆᔨᕐᔪᐊᒃᑯᓐᓂᒃ, ᐅᕘᓇ ᖃᕆᑕᐅᔭᒃᑯᑦ 
ᑐᕌᕈᑎᓕᖕᒧᑦ  ᑐᔪᖅᑕᐅᖃᑕᕐᓗᑎᒃ TSataa@nwmb.com. 

ᑎᑎᕋᖅᑐᖅ, 

 

ᑖᓂᐅᓪ ᓯᐅᑦᓴᒃ 
ᐃᒃᓯᕙᐅᑕᖓᑦ ᐆᒪᔪᓕᕆᔨᕐᔪᐊᒃᑯᑦ 

